
U pas tutuun te koloto menai e Pol
turu Kristenira i
KORIN

1-2 Alia e Pol, e Sunahan e ngil sile ii lia tegomi

kui mei lia a toukui tere Iesu Kristo. ~Alam
mere Sostenis e toularara e koloto menami u pas

teka turu katuun tere Sunahan i Korin te kato
hagoagono sila raia tere Iesu Kristo. E Sunahan e

ngo silrailimiou tego katuun vuaiamlimiouitanen
timar ngo has merai u katuun te hamana ria tere
Iesu Kristo tara mamana makum, te hatsunoner e
Iesu Kristo, a Tsunono i tarara naitaren has.

3 A nikalala na masalohana tere Sunahan e
Tamarara, na Tsunono e Iesu Kristo e tatei kagono

me ranou limiou.

4 Alia e roron haniga nitda bera goulimiou tere
Sunahan, turu mamana u hitaguhu te hala raien
limiou te hamana ua milimiou tere Iesu Kristo,
>taramar maroro te habulungana mena milimiou
u raranga tere Sunahan, na temar atei sil menari
a niatei tere Sunahan na man raranga i tanen.

6 A niatei ti hala rai lam alimiou e hatei nena
te mana uana u raranga tere Iesu Kristo i gusu

milimiou. 7 Na limiou ema makmakum nami
ta toa ta ka ta niga tere Sunahan te hahaloso

mena milimiou a pOata te butu lel nama romana

a Tsunono i tarara e Iesu Kristo. & Nonei e kato
hatagala ranou limiou, bate hamana hatagala mia

i tanen ba limiou tema kame moi ta toa ta ka ta
omi i tamilimiou tara podata temi tuol moua limiou

imata nen. 9E Sunahan e hamanena a ka te katoe

nouen ba nonei te pakoko ranou limiou, u katuun
te kagono mer a pien Tson i tanen e Iesu Kristo a
Tsunono i tarara.

10 Alia e ranga hatagala koru meragou limiou
tara solona a Tsunono 1 tarara e Iesu Kristo, alim-
iou go haniga hobotoiam batema kats kilkile mi
a peisa milimiou. Alimiou go kagono hobotoiam,
bate ka memiou u tda puku u hakats na u ngil.
11 Taraha, a matsi toular, a palair u katuun tere
Kloi i hate ii lia, alimiou ema hiakaka haniga mi.
12 Alia e mar ranga uagu teka taraha, a man tétoa
i tamilimiou e poeier, “Alia e kukutiegu e Pol,” na
palai e poeier “Alia e kukutiegu e Apolos,” tsi “Alia
e kukutiegu e Pita,” tsi “Alia e kukutiegu e Kristo.”

13 E Kristo i lu kaakati? Gesi te mate sil raiou

limiou tara kuruse? Alia e Pol? E moa! Ga
limiou u habaptais mia tara solona e Pol? E moa

koru! 14 Alia e haniga uagu tere Sunahan alia
uma baptaise ii ta tda i tamilimiou. Alia u baptais
puku lasir ere Krispus mere Gaius. 15 Na e moa
ta toa tega tatei pei, alimiou i baptais raia tara
solor. 16 (Aa, alia u baptais hasi e Stepanas na u
katuunitanen. Kaba alia ema hakats lel nagi tego
baptais mei lia ta tabina ta katuun.) 17 E Kristo
ema hala sile mei lia tegomi baptais merai lia u
katuun. E moa. Nonei e hala sile mei lia tegomi
hahatei menai lia u Bulungana u Niga. Kaba ema
mar niatei uanei temar atei uana a katuun, taraha
a kuruse tere Kristo e namots lubanari a nitagala
itanen.

E Kristo nonei anitagala na niatei tere Sunahan.

18 PGata te rarare ria ra te mate uu e Kristo tara
kuruse, ba u katuun te ka ria tara maroro te la

hatutuna te poeier u raranga i tarara e tutuna.
Kaba u katuun te lu pouts raiena e Sunahan e atei
siler nonei u tda puku noa lasi u raranga teka te
ka mena a nitagala tere Sunahan. 19E Sunahan e
ranga hasna turu Buku u Godagono bate poeiena:
“Alia e kato homie gou a niatei turu katuun u atei.
Na lia e kato hatutu ragou u katuun te poeier
nori e atei siler a mamanaka.”
20Esinonei a katuun a atei? Na esi nonei a katu-

nuna turu buku? Na esi nonei a katuun a ateina
tara Lo tere Mosis? Nori hoboto ema pan ria i

matana e Sunahan. E Sunahan e hatei hakapein a
niateina tara han i puta, a ka papala koru. 21 Tara
niatei i tanen e Sunahan e hatu kapiin a maroro

turu katuun te torohanan atei sile ren tara niatei
peisaitaren. Kabanoneie lu pouts rena u katuun

te hamana uar i tanen tara poata te hengoe rien u
raranga i tamulam, te ngderi u katuun, u raranga
u tutu. 22 Kaba u Jiu e ngilin tarer tu mirakol, na

u katunura i Grik e sakeier ta niatei. 23 Kaba lam
e hihatuts nem te mate uu e Kristo tara kuruse.
U Jiu ema hanigeri u hihatuts teka, na u katuun

tema Jiu ri e poeier, e tutuna. 24 Kaba u katuun te
ngori e Sunahan, u Jiu na u katuun tema Jiu ri, nori
e ngiler u hihatuts teka. E hardto nena e Kristo
nonei a nitagala tere Sunahan na niatei has tere
Sunahan.

25 A ka te ngoeri “a nitutu tere Sunahan” e pan

bala koru nena a niatei turu katuun. Na ka te
ngoeri “a nipata tere Sunahan” e pan bala koru

nena a nitagala turu katuun.

26 A matsi toular te ngori e Sunahan, hakats
pouts naiam a peisa milimiou.  matar u katunura
iputa, ema para nei ti ka mei a niatei, na ema para

nei ti ka mei a nitagala, tsi a solo pan. 27 Kaba u
katuun te ngo rari u tutu, e Sunahan e hopo kap
sil raien tego hamatsingolo meraien u katuun u
atei. Naukatuunte ngo rariupinolasa, e Sunahan
e hopo kap sil raien tego hamatsingolo meraien
u katuun u tagala. 28 E Sunahan e hopo kapir u
katuun te sigala raier na te omi raier na te ngorari
u katuun papala. Taraha, nonei e ngilin haka puta
raiena a manka te haka seier u katunura i puta.
29 Te kato uanen teka e moa nou ta toa tego tatei
soloseia a peisanen i matana e Sunahan. 30 Tere
Sunahan lahas bara te ka ria tere Iesu Kristo, na
nonei e habutu sileien tego hala meraien ra a

niatei. E Kristo nonei te sakahis raioura bara te
katuun uara tere Sunahan. Nonei lasi a maroro
a matsko na nonei te kato hagdagono raioura bara

te katuun uara tere Sunahan. 31Nai koloto hasiin,
“Esi te ngilin soloseiena ta ka e tatei soloseiena a
Tsunono.”

2

U hihatutsina te mate uu e Kristo tara kuruse

1 Tara poOata tu lama lia i tamilimiou, a matsi
hahatoulana, alia umala memeiuraranga umola
tsiumar raranga tara katuun a atei temi habulun-
gananaialiaurarangatere Sunahan. Emoa. 2Alia
uma ngilinranga naita taina ta ka kabalia ungilin
hatagali e Iesu Kristo i gusumilimiou na saha ka
te mate sileien tara kuruse. 3 Na p0ata tu kaia lia
1 tamilimiou, alia uma tagala ii na lia u toltololo
mei a nimatout. 4 A man raranga na man hihatuts
i tar ema tagala ii tego tuke menaien a katuun.
E moa. U raranga i tar e harotein a nitagala turu

Namnamei tere Sunahan. 5 A ka teka i kato sila
naia alimiou goma hamana mia tara niatei turu

katuun, kaba limiou go hamana mia tara nitagala
tere Sunahan.

6 Alia e ranga noa has megu a niatei turu katuun
te ateisiler a markato tere Sunahan. Kaba ema ni-
ateiuaneitarahaniputateka tsitarapal kapanira
i puta te taia riou romana. E moa. 7 Kaba a niatei
te ranga nemu lam nonei a niatei tere Sunahan te
mous i manasa. Na a niniganiga tere Sunahan e
haka beraien ra i mamuna te taniaia a poata. 8U
tsunono paniraiputaima atei sile ii a manka teka.
Sanena nori ti atei sileien, ba nori tema antunan
nila nari a Tsunono Pan i tarara tara kuruse. 9U
Buku u Gbagono e mar ranga uana teka:

“A ka ti namala tare ii u katuun
na tima hengo naien
na tima hakats has naien,
nonei a ka te kato hahaloso berai e Sunahan u
katuun ti ngileien.”

10 A mamanaka teka e Sunahan e haroto sila
raien ra turu Namnamei i tanen. Taraha u Nam-
namei e tara sabiena a mamanaka tara mamana
makum na e tara sabe hasena a mouna a manka
tere Sunahan te mousuna. 11Esiigusunaukatuun
te atei silena temar hakats uana a katuun? U
namnamei peisa lasi tara katuun te atei silena u
hakatsitanen. Na e markato has uanaiesana tere
Sunahan. U Namnamei peisa has tere Sunahan te
atei silena u hakats tere Sunahan. 12 Ara ima lue ii
u namnamei tara han i puta teka. E moa. Arailui
u Namnamei te lama tere Sunahan tegi tatei atei
sil menai ra a manka te hala raira e Sunahan.

13Balam tema ranga nami u raranga tara niatei
turu katuun tuun. E moa. Alam e ranga nem u

raranga te hatuts railam u Namnamei tere Suna-
han bate hatarare nem a manka tere Sunahan
turu katuun te ka mer u Namnamei tere Suna-
han. 14 A katuun tema ka menei u Namnamei
tere Sunahan ema tatei lue nei a manka te hala
nena u Namnamei tere Sunahan. Turu hakats
tara katuun teka, a manka tere Sunahan e here
nei a manka man tutu. Nonei a katuun ema
antunan atei sile neien, taraha u Namnamei lasi
tere Sunahan te antunan haréto nena a mouna a
manka teka. 1> A katuun te ka mena u Namnamei
tere Sunahan e antunan sabiena a mouna a ma-
manaka, kaba tana mar katuun ema antunan atei
haniga sile neien.

16 U Buku u Gbagono e mar ranga has uana teka:
“Esi te atei silena u hakats tara Tsunono? E m0a.

Esi te antunan hatutse neien ta ka? E moa
koru.”

Kaba ara e ka mera u hakats tere Kristo.

3

U katunun kui tere Sunahan
1 A matsi hahatoulana, alia uma antunan ranga

uaiitamilimiou temar ranga uagu lia turu katuun

te kukutier u Namnamei tere Sunahan. Alia u
ranga uu i tamilimiou te tatei ranga uagu lia turu

katuun te ka las mer u hakatsina i puta. 2 Alia u
haua railimiou uramununa tara sus, ema kannou
a tiama nei. Taraha, alimiou uma antunan nou
noe mi a kannou a tagala.” I romana noahas
alimiou ema antuna noahas mi. 3 Taraha, alimiou
e ka here noahas mi u katunura i puta. Alim-

iou e hiomor miou na e hia 0 omi miou na e
hiangenngena hasmiou. A markato teka e haroto

3:2: Uhaharueina turu hihatuts u tagala na turu namnamei.

nena alimiou e ka noa las mia tara markatona i
puta. 4 Taraha, te pei a toa i tamilimiou, “Alia

e kukuteiegu e Pol” na tabi e poeiena, “Alia e
kukuteiegu e Apolos,” alimiou e kato here rami u
katunura i puta.

5 Ere Apolos mere Pol, u saha u mar katuun?

Alam u katunun kui tuun tere Sunahan tu hatuts
railimiou tego hamana uaiam limiou i tanen.

Alam a man tot0a e kat_oelem a man toukui te hala
railam e Sunahan. 6 Alia ulebi a kannou be Apolos

tena haramun ranen. Kaba e Sunahan lasi a t0a
te katoeiena a kannou bate pusuku hanigana. 7 A

katuun te halebana, na katuun te haramununa
ema pan ri. Kaba e Sunahan lasi a toa te panina,
taraha nonei te taguhena a mamanaka bate pan
haniga susulur. 8 A katuun te halebana na katuun
te haramununa e Kkuieier a tda puku a toukui. E
Sunahan e hol ranoien a man t6tda, e antunana
timar kui hapopo uaien. 9 Alam u katunun kui

hoboto tere Sunahan. Alimiou a kui i tanen na
luma has i tanen.

10 Tara nitagala tere Sunahan te haleien lia,
nonei e hale ii lia a niatei tego kui mei lia aluma a
niga, na lia u haka hakapi u pos simen tara luma.

Kaba a taina katuun te kuienou a luma ieluna u
pos simen. A man totda man katunun kui teka

egl harare haniga koruni temar kui menaroien a
luma. 11 Taraha, e Sunahan e haka hakapi e Iesu
Kristo, nonei puku lahas a pos simen, na e moa lel
ta taina ta pos simen tegi tatei hagumeiou. 12U
katuun e tateikuieriulumaitarenagoultsiasilva
na u hatu u niga, na u timba na u rue ti sis tuni
na uotoho. 13 Taraha, turu Lan Pan tere Kristo,
ba toukui turu katuun hoboto te hardto naria

romana turu ualesala. U tula te hardto nanou a
toukui turu katuun hoboto, na u tula noahas te
torohane nou a saha mar toukui ti katoi a man
totda man katunun kui. 14 Tema kulupenoi u tula

aha ti kuieia ioluna a pos simen, e Sunahan e hale

noi a katuun te kuieien u hamatana i tanen. 15 Te
kulupu noa a toukui teka, e Sunahan ema hale
noi a katuun te kuieien u hamatana i tanen, kaba
nonei e ka noahas menou a nitdatoa te ka nit0ana
te haleien e Sunahan. Nonei e here noi a katuun
te lakasama turu tula kaba mamanaka i tanen e
kulupu hakapa.

16 Alimiou e atei sil hase miou alimiou u luman
lotu tere Sunahan na u Namnamei tere Sunahan
e kana i tamilimiou? 17 Te kato homie noa ta toa
ta katuun a luman lotu tere Sunahan, e Sunahan
e kato homi hase nou a katuun teka. Taraha a
luman lotu tere Sunahan e géagonona, na limiou u

luman lotu i tanen.

18 Alimiou goma gamoemi a peisamiou. Te
peiena a tda i tamilimiou nonei e atei koruna tara
markatona i puta, nonei e tatei kato here nanei a
peisanen a katuun a tutu, ba nonei te tdan luena
a niatei hamana. 19 Taraha, a niateina i han i
puta teka e tutuna i matana e Sunahan. U Buku
u GOagono e pei hasena, “E Sunahan e kato homi
mera nei u katuun u atei a man niatei pouts i
taren.” 20 Na u Buku u GOagono e mar ranga
has uana teka, “A Tsunono e atei silena u hakats
turu katuun u atei, a manka pinopino.” 2122 Na
e moa ta t0a tega tatei solosei u katuun te mam

mamir. Alam na mamanaka e ka hoboto uam i
tamilimiou, alia e Pol na e Apolos na e Pita na

han i puta teka na nitdatfa na tou mate na p0ata i
romana na p0Oata hasimurimuri. A manka hoboto

teka e ka uaier i tamilimiou. 23 Na limiou e ka has
uamiou tere Kristo, na e Kristo e ka has uana tere
Sunahan.

4

U aposol tere Kristo

1 Alimiou go mar tara mera milam teka, alam u
katunun kui tere Kristo, ti hapepeito kap raia man
raranga tere Sunahan ti mous i manasa. 2 Kaba
a toukui teka e ngilena a katuun a hihipakoko

na katuun te hamana uana tere Sunahan na te
kukuteiena u raranga i tanen. 3 Kaba i tar, a

ka a tetenei koru tego ona mei lia limiou. Alia
ema hakats hapara nagi temar hakats uana a
tana katuun. Na lia ema tatei ona pouts hasegi
a peisar. 4 Alia ema hakats sabe nagi ta toa ta
ka ta omi tu kati lia, kaba a ka teka ema haroto
nanei tego moa menai lia ta ka ta omi. A Tsunono
peisa nonei te one noulia. > Na limiou goma ona
rami u katuun i mamuna a poata tena la nama
romana a Tsunono. Nonei te ona hamatskde nou
a manka te mousna turu kuhil bate hakei nouen
turu ualesala, bate haroto has nanou u hakats
turu katuun. Be Sunahan te hala ranoui u katuun
hoboto urangan haniga i taren.

6 A matsi hahatoulana, a man raranga teka te
kato beregu lei lia limiou e hatei nena e Apolos
na lia. Alimiou go rOteiam a markato i tamulam
bate kukute hasemiou u Buku u Goagono. Alimiou
goma soloseiemi a t0a bate omiemiou a tabi. E
moa. 7 Esi te haka sil rai limiou go pan naiam a

tabi? E Sunahan te hala railimiou a manka hoboto
te ka memilimiou. Na limiou goma ranga seseimi

bate peimiou, tara nitagala i tamulam peisa ba
lam te ka mem a manka te ka memu lam. E moa.

8 Turu hakats i tamilimiou, alimiou e peimiou,
“Alam u ka hakapa mei a manka tere Sunahan.
Alam ema ngil lenemi taka.” Alimiou e peimiou
alimiou e heremi u king tara nipepeito tere Suna-
han bate mam ramou lam. Alia e ngilegu alim-
iou go king hamanaiam, ba lam te tatei tsunono
hoboto gono mera moulimiou. 9 Kaba e Sunahan
e haka raia lam u aposol i murimuri koru, bate
heremi u katuun ti hopt kap merai tegi mate

uaien. Alam e heremi a kaan hihardto te haroto
naria turu katuun na turu angelo has. 10 Alam e

heremiu katuun u tutuimatara ukatuun te hengo
mena milam e Kristo, kaba e noahasina alimiou
u katuun u atei tere Kristo. Alam ema tagalami,
kaba e noahasina alimiou e tagala korumiou. U
katuun e sigala rariou lam bate hapan rariou

limjou. 11T romana noahas alam e besim na e
maka hasim. A man hasobd i tamulam e taktakiis
hakapa. Na u katuun e muku rariou lam. Na

lam e hula ]Jam bate moam ta luma. 12 Alam e kui
hatagala silem a monin kannou i tamulam. Na

poOata te ranga homi ria u katuun i tamulam, ba
lam te ranga haniga mia i taren. Na te kato homi
ria u katuun i tamulam, ba lam tema raharahami.
13 Na poata te tuts sil rarien lam, alam e ranga

hatami tuun mia i taren. Kaba u katuun e kato
here noahasrarilam a bita na manka te ba ner.

14 Alia ema mar koloto uagi teka tego hamatsin-
golo merai limiou. E moa. Alia e mar ranga
uagu teka tego hatuts merai limiou, a matsomi i
tar. 15 Noahasina te ka memia limiou a parpara
koru a katuun te tatei hatuts rari limiou e Kristo,

alimiou go hakats pouts naiam alia puku a toa
1 tamamilimiou. Taraha, alia u butu here ii e
tamamilimiou tara p0ata tu hatuts naia lia u Bu-
lungana u Niga bate taguhu ragou limiou tego

hamana uaiam limiou tere Iesu Kristo. 16 Na lia
e ranga hataatagi uagu i tamilimiou, alimiou go

kukuteiam a markato i tar. 17 Na lia e hala menagi

e Timoti i tamilimiou, a pien tson™ a tsomi koru i
tar te ngil korue gulia na te hamana gono menou
lia tara Tsunono bate tara kap haniga nena a

toukui tara Tsunono. Nonei ena hatei lel ranoui
limiou a markato i tar te kukute mena gilia e

Kristo, te hatuts has nagia lia turu katuun hoboto

tere Kristo tara mamana han. _ )
18 A palaiitamilimiou e hipusur bate poeier alia

ema antunan na hamatsko ragi limiou. 19 Kaba
alia e la hasesei uagou i tamilimiou tega ngil u a
Tsunono. Ba lia tena tara peisa gou tegi ka menai
u katuun u hihipus a nitagala tega popoia turu
ranga i taren. 20 Taraha, a mouna a Nipepeito tere
Sunahan ema ka neia tururanga, kaba e kana tara
nitagala. 21 Alimiou e ngilemiou aha? Alia go la
mema a niomi i tamilimiou tsi alia go la mema u
ngil na u tori tami i tamilimiou?

S

A tson te kato homi koru
1 Alia u hengoin u ranga te poeiena a toa i

gusumilimiou e katoena a markato a omi koru
tema tatei kato haseri u tematan. U raranga e
poeiena a toa tson e sGsoho gono mena a tahol tere

4:17: ETimoti ema pien hamatsko uanei tere Pol, nonei e Pol te
las meien tara maroro a niga.

tamanen. 2 Alimiou e masa koru las memiou a
markato teka te kana i tamilimiou? Alimiou go

tabe meiam a nimatsingolo. A tson te kato homina
egi tsuga banaia tara han i tamilimiou. 3 E man-
ana, a peisar e ka halehana ba renou limiou, kaba
u namnamei i tar e kana i tamilimiou, bate here
nei alia e ka gono mera goulimiou. Na lia u hopo
kap hakapein a nihahuna tara katuun te kato a
markato a omi koru teka. 4 Alimiou go hagum
hobotoiam tara solona e Iesu a Tsunono i tarara,
ba namnameir tena ka gono mera noulimiou na
nitagala has tere Iesu a Tsunono i tarara. > Na
limiou go hakeimia a katuun tekailimana e Satan
tegi kato homimenaia peisanen namarkato a omi
i tanen, be Sunahan te tatei lu poutsena romana
u namnamei i tanen turu Lan Pan tara Tsunono i
murimuri.

6 Animasa i tamilimiou ema niga nei. Alimiou e
atei silemiou u raranga te poeiena, “A tsitabubun
is e hapanena a beret hoboto.” 7 Na limiou go
ba neiam a markato a omi te here nei u is, ba
torimilimiou te tatei gogosona, ti kato has uu Jiu
tiroron ba has menaien uisimam tara kannouna
turu Paska ba nori te toan gogosor. Na e here has
nei ara e ka hamanasa ria tara kannouna turu
Paska, taraha e Kristo e markato uana tara tunan
sipsip ti haatsi, e mate sil tego luba menaien a
man markato a man omi i tarara. 8 Na ragi ban a

man markato a man omina i manasa ba torirara
te gogosona bara te ranga nera u mana.

9 Alia u koloto mam uala i tamilimiou, me hatei
ragule limiou tegoma ka gono mera milimiou u

katuun te katoeier a markaton tsikolo na tahol
a lulu tson. 10 Alia uma ranga nai u tematan te

tsiktsikolor tsi te gono beri a peisaren a manka
na u kopkop na u katuun te hatsunoner u kesa. E
moa. Sanena limiou goma ka gono merami u mar
katuun teka, balimioutelabanamiouahaniputa.
11 Alia u rangein tegoma ka gono mena milimiou
a katuun te ngoe nei a peisanen e toularara bate
tsikolona tsi e gono benei a peisanen a mankanae

hatsunonena u kesa na e tuts silena a tana katuun
na e roron spakina na e kopkopina. Alimiou goma

nou gono has memi a mar katuun teka.
1213 E ma ka uanei i tar tego ona merai lia u

katuun te hahamanar. E Sunahan te ona ranouen.
Kaba limiou go tsimou reiam u katuun te hama-

nar te pala uaier i tamilimiou. Na limiou go tsuga
ba naiam a katuun a omi i gusumilimiou.

6

E moa tegi hia kokout uu kristen i matar u
katuun tema kristenri.
1Te raharahena a toa i tamilimiou a tana kris-
ten, e hana, nonei e kout nanen tara tsonun ona
a tematan batema la meneien turu palair u kris-
ten? A hun katuun tere Sunahan te tatei hakaper
a raharaha teka. 2 Alimiou e atei sil hasemiou
u katuun tere Sunahan ena ona rer romana u
katunura i puta? Aa. Na temar kato uaien teka,

ba limiou te antunan hakapa korue miou a matsi

raharaha teka. 3 Alimiou e atei sil hasemiou ara
ena ona has rariou u angelo? Ga e hana ba ra

tema antunan hamatskoé korueri a mamanaka i
puta teka? 4 Te butuna a hia raharaha i gusum-

ilimiou, e hana bal6 tena tareiem a katuun tema
tara mareieri u kristen? > Alia e ranga megi a ka
teka tego hamatsingolo merailia alimiou. E moa

koru lasi ta tda i gusumilimiou u Kkristen tega ka
mei ta niatei tega ona menaien a raharaha tara

huol a katuun? 6 Kaba limiou ena kout namiou
u hahatoulana i tamilimiou bate haniga namiou

tega ona menaien a tsonun ona tema kristen nei.

7 Alimiou goma hiakokot nami a tabi. A markato
teka e hardtonena alimiou u rus hakapa ba naiam
a markato turu kristen. E niga bala nena tegi kato
homi merai limiou u katuun na tegi kop uaien i
tamilimiou. 8 Kaba e moa, alimiou pouts e hia
katokato homi miou na e hia kopkop hasmiou,
bate katoemiou a man markato teka turu kristen,
a man hahatoulana pouts i tamilimiou.

9 Alimiou e atei sil hasemiou u katuun te kato
homir ema tahongo ria tara Nipepeito tere Suna-
han? Alimiou goma gamoemi a peisa milimiou. U

katuun u tsiktsikolo na u katuun te hatsunoner u
kesa na pal tson te hiasesein tsonur na touhaliou

te hiasesei poutsur ema tatei tahongo has ria tara
Nipepeito tere Sunahan. 10 Na u kopkop na u
katuun te gono beri a peisaren a manka na u
katuun te roron spakir na u katuun te tuts siler a
tai ema antunan tahongo has roi tara Nipepeito
tere Sunahan. 11 A palai i tamilimiou i kato has
uu teka i manasa. Kaba e Sunahan e galus hakapa

ban a man markato a man omi i tamilimiou bate
hagodagono ranou limiou. Nonei e kato hamatsko

silaraialimiou tara solona e Iesu Kristo a Tsunono
na turu Namnamei tere Sunahan i tarara.

Solosei memi e Sunahan u tuenrei i tamilimiou
12 A palai i tamilimiou e pei riou, “E nigana te
kato mena gilia a mamanaka.” Kaba, a palaina
manka ema taguhe noi l6. “E nigana te kato mena

gilia a mamanaka.” Kaba lia ema haka pute goi a

peisar ta tda ta ka.* 13 Na palair u katuun e poeier,
“A kannou e ka silena u tori, na u tori e ka silena
a kannou.” Umana, kaba e Sunahan e kato hataie
nou romana a kannou na u tori has. A tuenriena
katuun ema ka sile nei egi tsikolein. E moa. E

ka silena tego solosei menaien a Tsunono, na
Tsunono e ka silena tega taguhu menaien a peis-
arara. 14 E Sunahan e hatakei poutsi a Tsunono
taratoumate, nanoneie hatakeipouts hasranoua
ra tara tou mate tara nitagala i tanen. 15 Alimiou
e atei sil hase miou u tuenrei i tarara, e pala uana
tere Kristo? Alimiou e ngilemiou alia go lui a t0a
makumun tuenrei tere Kristo bate katoe gien a toa
pala turu tuenrei tara tahol a lulu tson? E moa, me
moana! 16 Alimiou e atei sil hase miou, a tson te
kaka gono mena a tahol a lulu tson e katoe riou
u tOéa u tuenrei? I ranga hasiin, “A huol e katoe
riou u téa puku u tuenrei.” 17 Kaba a katuun te ka
gono mena a Tsunono, nori e ka hoboto ria turu
toa puku u namnamei.

18 Bus ba naiam a markaton tsikolo. A palaina
markato a omi te katoena a katuun e ka puku na
ielesala turu tuenrei. Kaba a katuun te tsikolona
e kato homiena u tuenrei i tanen pouts. 19U
tuenreiitamilimiou aluman lotu turu Namnamei
u GoOagono te kana 1 tori milimiou, u Namnamei

te halani e Sunahan. U tuenrei i tamilimiou ema
ka uanei i tamilimiou. E mo6a, E ka uana tere
Sunahan. 20 Taraha, nonei e sakahis rai limiou a
hihol pan. Alimiou go solosei memi e Sunahan u

* N
6:12: A huol a pOata tara ves teka e Pol e hala nena u hakhakats
tara tana katuun ba nonei te téan hala nena u hakhakats i tanen.

tuenreiitamilimiou.

7

U hihatutsina tara hitdl
1Turu harangata tu koloto mena mumei limiou
i tar alia e poeiegu, “E nigana tegoma soho gono

menai a tson a tahol.” 2 Kaba te katoe ria u
katuun a markaton tsikolo, a mamana tson ega ka

hamanasa mei a tahol i tanen na mamana tahol
ega ka hamanasa mei a tson i tanen. 3 A tson ega

kui a toukui te tolo sileien a tahol na tahol ega kui

hasi a toukui te tolo sileien a tson. 4U tuenrei tara
tahol a manka tara tson i tanen na u tuenrei tara
tson a manka tara tahol i tanen. 5 Moa tu peits

nai a hahikapien i tamolo a peisamolo, kaba turu
hia hanhaniga i tamilimiou ba limiou tema tatei
hiakaka gono bumi bate singo hatagala uamiou
tere Sunahan, ba limiou te tfan ka gono pouts lel

mou. E Satan ena mots torohana ranou limiou
bate tara haroho miou. 6 Alia e hala tuun ragi

limiouuraranga, alia ema tahul ragilimiou. 7 Alia
e ngil koruegu alimiou hoboto ego here milia.
Kaba a man t6t0a i tarara e ka mer a man nitagala
te hala raien e Sunahan. A palai e kato hanigar
tegi kaka puku uaien, na palai e kato haniga hasir
tegi hitol uaien.

8 Turu katuun tema hitol noa ri na u amoaba,
alia e poegu, e niga koruna alimiou goma hitol mi
te markato has uagu lia. 9 Kaba tema antunan
tagala namia limiou u ngil turu tuenrei, ba limiou
te hitdlmiou. E niga bala nena alimiou go hitdl
iam, alimiou na mots hengoe miou u ngilngil turu
tuenreiitamilimiou.

10 U raranga u tagala teka e hala menagi lia i
tamilimiou u katuun u hitél, ema ranga uaneiitar.
U raranga noahas tara Tsunono tara poOata te ka
len i puta. A tahol egoma la banai a tson i tanen.
11Kabatelabananenatsonitanen, nonei ma tatei
tole nei a tana tson. Te ngil nen ba nonei tena lu
poutsena a tson i tanen. Na tson goma laba hasnai
a taholitanen.

12 A Tsunono ema ranga nai a ka teka, kaba
alia peisa te ranga nagen i tamilimiou, te t0lena a

tson te hamanana a tahol tema hamana nei kaba
a tahol e haniga nena tego ka gono menaien, a

tson ema antunan laba nanei a tahol teka. 13 Na
te tOlena a tahol a tson tema hamana nei ba tson
te haniga nena tego ka gono menaien a tahol i

tanen te hamanana, a tahol ema antunan laba has
naneien. 14Taraha, a tson tema hamana nei e kato
hagoOagono sila naria tara tahol te hamanana na
tahol tema hamana nei e kato hagbagono sila naria
tara tson te hamanana. A galapien i tamilimiou
ena mots ma gogoso ri, kaba tara markato teka ba
galapien i tamilimiou te gdagono hasir.

15 Kaba te laba nena 10 a hahikapien tema
hamana nei, haka ban, alo ema Kkits mia turu
hamalina tara hitél. Kaba e Sunahan e ngo sil
railimiou u mun tahol tego ka hoboto haniga ua-
iam limiou. 16 Alimiou u touhaliou te hamana
miou, alimiou toum te taguhu ramou a pal tson
1 tamilimiou te hahamanar, ba nori te habirits
uariou tere Sunahan. Na limiou a pal tson te
hamana miou, alimiou toum te taguhu ramou
a touhaliou i tamilimiou te hahamanar, ba nori
toum te habirits has uariou tere Sunahan.

Alimiou go marka uaiam te ngo merai limiou e
Sunahan

17 Alimiou a man t6t6a ego marka uaiam temar
ngil mena milimiou a Tsunono, na temar ngo

mena milimiou e Sunahan. Nonei teka temar
hatuts mera gilia u katuun hoboto tere Sunahan.

18Hena, esiitamilimiou te hapo hakapa tara poata
te ngoe ien e Sunahan, nonei goma matsingolo

meien bate hamouse nen. Na esi i tamilimiou
tema hapo noai tara poata te ngoeien e Sunahan,

nonei goma torohanan hapo i romana. 19 Taraha,
u hapo na tema hapo uamilo a ka tetenei koru. A
ka lasi te pan koruna, tegi hengo haniga menai
ra u raranga tere Sunahan. 20 Alimiou go mar
ka uvaiam tu mar ka uaiam limiou tara poata te
ngo raia limiou e Sunahan. 21 Hena, ti katunun
kukui puku ia 16 tara poata te ngdeia 10 e Sunahan
moa tu hakats haparani. Kaba te hapurese na 16
a tsunono i tamolo u niga bala, lui. 22 A katunun
kukui puku te ngdena a Tsunono e here nei a
katuun te tapurese hakapaia i matana a Tsunono.
Na katuun tema katunun kukui pukui tara poatate
ngoeien e Sunahan e here tale nei a katunun kukui
puku tere Kristo. 23E Sunahan e sakahis railimiou
a hihol pan. Ba limiou tema tatei katunun kukui
puku uami tara katuun tuun. 24 Na matsi haha-
toulana, a man totoa hoboto i tamilimiou e tatei
mar ka uaier ti mar ka uaien tara pOata te ngo
raia limiou e Sunahan, ba limiou te ka mia tere
Sunahan.

U hihatutsuna turu katuun u tabuna hitol na u
amoaba.

25 Alia u moa tu ranga tu tagala tara Tsunono

te hatel nena u katuun u tabuna hitol. Kaba a
Tsunono e taatagi nanou lia bate hamane noulia.

Na lia e hatei ragi limiou u hakats i tar. 26 Tara
pOata a omi teka alia e poeiegu, alimiou go marka

uaiam te mar ka uamilimiou. 27 Te ka memialo
a tahol, moa tu la bani. Tsi te kaka puku mialg,
moa tu sake ta tahol. 28 Kaba te hitol moua 10, alo
ema kato homi mulei. Na te hitol noua a kukubei,
nonei ema kato homi has nei. Alimiou ena la
moua ta maroro a gagas turu puta teka tena hitol

moua limiou, na lia ema ngilegi tego butu uu a
man nomi teka i tamilimiou.

29 A ma tsi hahatoulana, u raranga i tar e mar
mouna uana teka: a poata i tarara i puta e mak-
makumuna. Na e moa ta ka tego tatei hatu kap
ba rai limiou u ngilngil tere Sunahan. A katuun
a hitoél goma hakatsin toapala nai a hitol, kaba
ega hakats hasiin a toukui tara Tsunono tego mar

hakats has uu a katuun a tabuna hit6l. 30 Na
u katuun te taber egi kato here ii u katuun te

sasaalar. Na u katuun te sasaalar egi kato here ii

u katuun tema sasaala ri. Na u katuun u holhol ka
egikato here ii u katuun tema ka meri ta ka. 31 Na

u katuun te katoeier a man toukuinaiputa, egima
pile hakarapoto nai a mankana i puta. Taraha, a
markato tara han i puta teka e sukusukun taiana.

32 Alia e ngilegu al6 goma hakats hapara nai
a mamanakana i puta. A tson tema hitol nei e
hakats koru nena a toukui tara Tsunono, taraha
nonei e ngilin hasasaalena a Tsunono. 33 Kaba

a tson a hitol e hakats koru nena a mankana i
puta, na ime temar hasasaala menoien a tahol i

tanen. 34Na ungilngili tanen e lakatana tara huol

a ka. A tahol tema hitol nei na tahol a kukubei
e hakats koru ner a toukui tara Tsunono, taraha
nori e ngiler a peisaren na u namnamei i taren
ega nigaia 1 matana a Tsunono. Na tahol a hitol
e hakats koru nena a man kana i puta, taraha
nonei e ngilin hasasaalena a tson i tanen. 35 Alia
e mar ranga uagu teka taraha, alia e ngilin taguhu
ragou limiou. Alia ema hapiou ragi limiou. E moa.
Alia e ngil lasegu alimiou go katoeiam a manka te
nigana, ba peisa milimiou hoboto te ka nitda uana
tara Tsunono.

36 Ti hapous kap naia a tson na tahol, a tson ema
tatel kato homi nei. Na te tagala koruna u ngil
tara tson, ba nonei te tatei katoena a ka te ngile

nen bate tdlena a tahol. A ka teka ema omi nei.
Hahit6l raiam 37 Kaba te tuol hakarapotona a tson

turu hakats i tanen batema kukute nei u ngil tara
tana katuun, nonei e kits hakapi u hakats i tanen
tegoma hitol menaien a tahol i tanen, nonei e kato
hanigana. 38 Te markato uanen teka, a tson te
tolena a tahol i tanen e kato hanigana, kaba a tson
tema hitdl nei nonei te kato haniga balana.

39 A tahol e kits mena tson i tanen tara poata

te totda noa na a tson i tanen. Kaba te matena a
tson i tanen, ba tahol te tatei hitél mena tana tson
tega ngil uaien. Kaba nonei ega hitdl mei a tson te

hamanana. 40 Kaba turu hakats i tar a tahol teka
e sasaala koru has nou tego kaka puku uaien. Na

lia e poeiegu u Namnamei tere Sunahan e haniga
hasina.

8

A kannou ti haats naia u kesa

1 Tara kannou ti_haats nai u kesa alimiou e
poeiemiou, “Alam hoboto e atei silem a ka te

matskOna.,” Kaba a niatei tuun te kato ha hihi-
pusena a katuun. A markato te ngil menari a tana

katuun nonei te taguhena a katuun. 2 A katuun
te poeiena e atei koruna ema atei haniga sil noe
nei a manka. 3 Kaba a katuun te ngil hamanena e
Sunahan, e Sunahan e atei sile nouen.

4Bora, tegi nou menaira a kannou te haats nari
u kesa, ara e atei silera e moa tu kesa tega mana
kaba e Sunahan puku a téa. SE manana, u katuun
e poeier e ka mena a got na tsunono a parpara i
Kol6 na i puta. ¢ Kaba ara u kristen e hamana ria
tara t0a puku a Got, nonei e Sunahan, e Tamarara
te habuti a mamanaka, na ra e hamane ren. Na e
ka has mena a téa puku a Tsunono, nonei e Iesu
Kristo. E Sunahan e habutu sila naia a mamanaka
itanen, nara e ka ria tara nitagala tere Kristo.

7Kaba para a katuun ema atei silenei a ka teka.

Taraha nori e hakats noa has naier u kesa. Na
poata te noue rien a kannou turu haats, nori e

poeier u haats tara got hamana. Nori e hakats
haparaner akatekabaatsitabubun hakatsitaren

te omina. 8 A kannou ema las hasusuku mera noi
ra tere Sunahan. Tema noe roira a kannou na te
noe rouara a kannou ema kato haniga ranouira i

matana e Sunahan. E moa.

9 Kaba hakats hanigaiam a niatei i tamilimiou
ena mots kato homiena a katuun, ba u hakats i
tanen tema tagala balanei banonei te rus uana
tara markato a omi. 10 Taraha, te tare roua 10, alo

te kamem a niatei e nou mia iahana luman lotu
turu kesa, ba nori te ngilin nou hase riou a kannou

te haats ba naria turu kesa. 11 Ba tara niatei i

tamolo ba u toulamolo te mate silir e Kristo, u
nihamana i taren tema tagala lel talanei e kato

homi taleier. 12 Te markato uamold teka turu
toulamolo, alo e kato homi mia i matana e Kristo,
taraha alo e kato hapieiem ats tabubun nihamana

te kame ren. 13 Te kato homie na a markato tara
kannou e toular, alia ema tatei nou lenegi u beno.

Alia ena mots kato homiegi e toular a markato tara
kannou teka.

A manka te matskona tara aposol
(U hanhanigana turu aposol)
1 Alia a aposol, alia u tara hakapi e Iesu a
Tsunono i tarara, na nonei e purese ba hakapein
a kits kap i tar tara markato a omi. Alia u taguhu

raiou limiou bate hamana uamiou tara Tsunono.
Alimiou a kannou tara nikukuiitar. 2Tema aposol

gia lia tara palair u katuun, e nigana alimiou e
atei silemiou alia a aposol. Alimiou a nihihardoto
te aposol uagulia tara Tsunono, tu taguhu merai

lia alimiou bate hamana uamiou tara Tsunono.
3-4 A palair u katuun e roron ngilin sake ner ta

markato ta omiitar, balia temar ranga uagu teka:
gema niga nei te hala merari u katuun a kannou

na kaan uaitamulam te rarare uamulam i taren?
E moa, e nigana. 5 Ge ma niga nei tego tataala gono

menai lam ta tahol ta kristen te markato uaier a
palair u aposol na u toulana has a Tsunono, na

e Pita has? 6 Ga lam peisa mere Banabas ema
tatei hakapemi a toukuin moni i limamulam bate
lu hasem a monin hitaguhu temar lu has uaier a
palair u aposol? E m0a, alam e tatei hakapam tego
ngil uulam. 7 A soldia e hol poutseiena a peisanen

te kato mena neien a toukui tara soldia? E moa
koru. Na limiou ema tatei ranga has uami teka

tara katuun te lebei a kuin grep, “Al0 ema tatei
nouemi u grep i tamolé.” E moa. Na katunun
pepeito kap turu sipsip na u meme e tateilu hasna
tara man susitaren.

8 E ma ranga puku uanei tara mar katuun te
kato uana teka. E moa. U raranga tere Sunahan e

markato has uana iesana. 91koloto naia tara man
Lo tere Mosis, “Alo goma kopo kapnai a runguna

bulmakau te pita patspatsike nen u wit. Nonei e
tatei nou hasina tara pdata te kui nen.” E Sunahan

e hakats talasin a bulmakau tuun? E moa. 19Nonei
e ranga has raioulam. Ba nonei e poeiena u

katuun e tatei hol haser a katunun taratarakap

turu lotu tara toukui i tanen. A katuun te lebe
iena a kui e kui silena tego lu menaien a hapalan

kannou, na katuun has te gala menama a kannou.

11 Tu hihatuts nai lam u raranga tere Sunahan
i tamilimiou, e hana, alam ma antunan luemi ta
ka tara man toukuina i puta i tamilimiou? 12 E
nigana te mar kato uaier a palair u katuun teka i
tamilimiou, kaba e niga balana tego ranga sil mei
lam a manka teka i tamilimiou.

Kaba alam ema tagala silemi a manka teka.
Alam e kui peise mi a limamulam a tsi monin
kannou i tamulam, taraha u katuun e namots
poeier alam e habulungana silemi u raranga tere
Kristo tego lu menailam ta moni.

13 Alimiou e atei silemiou u katuun te kui ria

tara Luman Lotu Pan e lu haser a kannou i taren
tara Luman Lotu Pan. Na u katuun te pepeito

kap ner amakumun haats e lu haser a hatakatana
a kannou te haats ba naier. 14 Na e markato

has uana iesana, a Tsunono e ranga hakapein u
katuun te habulungananer u Bulungana u Niga e

tateilueier a monin kannouitaren turu katuun te
hengoraren. 15Kabalia ema hakats nagi a ka teka.

Na lia ema koloto silegi u pas teka tego lu menailia
ta moni i tamilimiou. E niga bala nena tego mate
uu lia bate poeiegu, alia u hala pukpuku railimiou
u Bulungana u Niga. 16 Na lia ema antunan haréto
has megi te habulungana mena gilia u Bulungana
u Niga. E moa. E Sunahan e ranga hatagala meiou
lia tego rarare u lia. Na nomi e tatei butuna i
tar tegoma habulungana menailia u Bulunganau
Niga.

17 Alia sanena go kato mei a toukui teka turu
ngilngil peisa i tar, bate matsko talana tego lu
menai lia a hihol. Kaba e Sunahan e hopo kap
hakapa naiou lia tara toukui teka. E ma ngil peisa
uanei i tar. E mo6a. U ngil i tanen. 18 Ga saha
hihol te tatei lue gulia? A ka te niga bala nena a
hihol nonei teka: te habulungana pukpuku mena
gilia u Bulungana u Niga. Taraha, alia ema kato
silegi a hihol te matskona turu katuun te rarareier
u Bulungana u Niga.

19 Alia ema katunun kukui puku uagi ta toa ta
katuun. Kaba lia e kato here nagi a peisar a
katunun kukui puku turu katuun hoboto ba lia
te tatei lase gou a katuun a parpara bate hamana
uaier tara Tsunono. 20 Pdata te ka gono mera gia
lia u Jiu, alia e kato has uagu te kato uaren bate
las mera gien tara Tsunono. Na poata te ka gono
mera gia lia u katuun te kukutier a Lo, alia e kato
has uagu te kato uaren. Alia e kato silegi a ka
tekatego las meraien lia tara Tsunono, kaba lia t0a

ema ongo gia tara Lo teka. 21 Na p0Oata te ka gono
mera gia lia u katuun tema Jiu ri, alia e kato has
uagu te markato uaren. Alia e kato here nagi a
peisar a katuun tema ongo neia tara Lo tere Mosis,
bate peigi mera gien tara Tsunono. Alia ema poegi
alia e ka gia ielesala tara Lo tere Sunahan. E
moa. Alia e ka puta noahas gia tara Lo tere Kristo.
22 Na poata te ka gono meragi lia u katuun tema
hamana hatagalari, alia e kato here nagi a peisar
nori, bate taguhu sil ragien tegi hamana hatagala
uaien. Alia e here hamanasagi a mamanaka turu
katuun hoboto, ba lia te tatei las meragi a palai
tara maroro tara Tsunono.

23 Alia e kato silanagia a manka hoboto teka tara
solo turu Bulungana u Niga tere Iesu Kristo, tego
lu menai lia romana a manka man niga te hatei
nena u Bulungana u Niga. 24 Alimiou e atei sil
hasemiou turu resis u katuun te pipiatar e piata
hobotor, kaba a t0a puku tena lue nou a prais?
Alimiou go piata here hase mi, alimiou tena lue
mou a prais tere Sunahan. 25 A katuun a hirhirata
e tagala nena u ngil turu tuenrei i tanen tara
mamanaka bate torohana silena a prais tena tia
nou. Kaba a prais te piata sile rara ema antunan
tia nei, e ka nitfana. 26 Alia ema kui pinopinogi.
Na lia ema heregi a katuun te muku pinopinoena
alomolomo. Emoda. 27Kabalia e hipuskoruneguu
ngil turu tuenrei i tar bate haka pute gen. Taraha,
alia e hahatei na gou u Bulungana u Niga turu
katuun tegi tagala sil menaien e Sunahan, kaba lia
a t0a ena mots rus ba nagen.

10

E méa tego hatsunono mena milimiou u kesa
1 A matsi hahatoulana, alimiou goma
solopalemi a ka te butuia turu tuburara i manasa.
U koasi tere Sunahan e kopo kap hoboto raien, na
nori hoboto i tataala aroho silaia i gusuna u Tasi
u Rord. 2 E here nei nori i baptais hobotoia turu
koasi na turu tasi bate pala tala uaier tere Mosis.

3 Nori hoboto i nouia tara kannou te lama i Kolo.
4Na nori hoboto i ua hasia turu téa puku u ramun

te hala sila naia e Sunahan turu lapo. U lapo teka
nonei e Kristo, na e Kristo e la gono has meraien.

> Kaba e Sunahan e raharaha noa hasir u katuun
u parpara i gusuren, ba nori te mater ba tuenrei

ren e tsihasa raria tara makum a palaka.
6 Amanka teka e har6to ranei ra tegima mate sil

menaira a manka man omi ti markato has uaien.
7 Ara gima hatsunone ii u kesa ti markato uu a

palai i taren. U Buku u GOagono e poeiena, “U
katuun i gum sil tegi nou uaien na tegi ua uaien
bate takei siler tegi hirata uaien.” & Ara gima
tsikolo ii na ra gima lulu tson ii ti markato uu a
palaiitaren bau 23,000 turukatuunitaren e mate
meier u téa puku u lan. 9 Ara gima torohane ii a
Tsunono ti markato uu a palaii taren ba u kokotsi
e kato hamate raren. 10 Ara gima ranga homi nai
a nikaka i tarara ti markato uu a palai i taren ba
angelona tara tou mate e atung hamate raren.

11 A manka hoboto teka e butu sil tegi haroto
meraira tegima markato uaira teka. I koloto
sileien tego hatuts meraien ra a man markato
teka, ara te t0at0a noara te ka ria turu tsiktsiki teka
te katsin kapa hamanasana a poata.

12 A katuun te poeiena e kukute hatagalena a
markato a niga ega hanei sil tego kato homi uaien.

13U mamana u torohana te butuna i tamilimiou
e roron butu hasna turu katuun hoboto. Kaba
e Sunahan a katuun a hihipakoko na nonei ema

haniga na noi u torohana te tagala bala na nou
a nitagala i tamilimiou. Kaba, e Sunahan e kato
bera noi limiou a maroro tego bus ba sila na
milimiou u torohana ba limiou te antunan tagala
na moien.

14 A matsi hahikapien i tar, bus halehana ba na-

iam a markato te hatsunono menari u kesa. 1> Alia
e ranga gia turu katuun u atei, hakats haniga

naiam a ka te ranga negu lia. 16 Uain u gbagono te
ue rara bara te haniga uara tere Sunahan te gono
ranou ra turu rahatsing tere Kristo, na beret te
pose rara bate noe ren e gono has ranou ra turu

tuenrei tere Kristo. 17 Ara e nou hoboto ria tara
toa beret teka, na ka teka e haharuei nena ara u
katuun u parpara e katoeiera a téa hun katuun.

18 Alimiou go hakats naiam te markato uaier u
Jiu. U katuun te nouer a manka te haats ba ner,

nori e hamaner e Sunahan te hatsunone ren turu
haats. 19 Alia ema peigi u kesa e manana. Na lia

ema pei hasegi a kannou te hala naria turu kesa
a ka a kapan. 20 E moa! Alia e poegu a manka
te haatse ria tara makumun haats turu tematan
e haats uaier turu liliahanei u omi. Nori ema
haats uari tere Sunahan. Na lia ema ngilegi tego
hatsunono uaiam limiou turu liliahanei u omi.
21 Alimiou ema tatei ua mia tara kap tara Tsunono
na kap has turu liliahanei u omi, na limiou ema
tatei nou mia tara kannou tara Tsunono bate nou
has mia tara kannou te hatsunonorariuliliahanei

u omi. 22E hana! Ara ema tula menari a Tsunono
tegona hiomor uaien? Ara e tagala bala naren?

23 “A mamanaka e nigana tegi kato menaien,”
kaba ema para nei a ka te tatei hitaguhuna. “A
mamanaka e nigana tegi kato menaien,” kaba
ema para nei a ka te tatei taguhu rena u katuun.
24 Mo0a tu hakats sil peiseiam a niniganiga i tamil-
imiou, hakats sil haseiam a niniganiga tara palair

u katuun. _ _
25 Alimiou e tatei nouemiou a haruete te hahol
naria tara tdana batema rangrangata namien. 26 U

Buku u Goagono e poeiena, “A Tsunono te teiena a
han i puta na mamanaka te kana i puta.” 27 Temi
rangata sile na 16 a katuun tema hamane nei e
Kristo tegona nou gono menaien 16 balo te lam,
noui a saha ka te hanoue neien 16. Moa tu rangata
sei ni. 28-29 Kaba te poeiena a katuun, “A kannou
teka i haats ba naia turu kesa,” ba 16 tema noue
mien. Ald toum e poeiem e nigana, kaba nonei
a katuun te hateienou 16 ena namots poeiena alo
e kato homim. Al6 goma noueien ba nonei tema

hakats homi nanoi 16. Kaba 16 e mar hakats toum
uamou teka, “E hana balia te kukutegou ungil tara

taina katuun tego agono menai lia a kannou, te
peinen, a kannou a omi?”

30Te haniga sile gula lia a kannou tere Sunahan,
e hana ba taina katuun te poeiena, e omina te nou
mena gilia a kannou te haniga sile gula lia tere

Sunahan? o _
31 Tara poata te nou mia limiou na te ua mia

limiou, na tara mamanaka hoboto te katoe milim-
iou, alimiou go katoe men tara markato te solosei
menari e Sunahan. 32 Alimiou go hakats raiam u
Jiu na u katuun tema Jiu ri na u katuun has tere

Kristo, ba limiou tema kato homi mia i mataren.
33Nonei teka te torohanan markato has uagou lia.
Tara mamanaka te katoe gulia, alia e torohanan
kato haniga gia i matar u katuun hoboto. Alia ema
hakats nagi a ka te niga peisana i tar. E moa. Alia
e hakats has negu a ka te nigana i taren. Alia e

kato silegu nori egi haniga be Sunahan te lu pouts
ranen.

11

1 Alimiou go kukute mumou lia temar kukute
has mena gilia e Kristo.

U kopo turu baku tara pdata turu lotu

2 Alia e haniga ragou limiou, taraha alimiou e
hakats kap namou lia tara mamanaka na limiou

e kukutemlou u hihatuts hoboto tu hala railia lim-
iou. 3 Kaba alia e ngilegu alimiou go atei sileiam

a tson e pan nena a tahol i tanen, na e Kristo e
pan rena a pal tson, na e Sunahan e pan nena
e Kristo. 4 A tson te singona na te habulungana
nena u raranga tere Sunahan bate ka mena u
kopo i bakunen, a tson teka ema hatsunone nei e
Kristo. > Na te singona a tahol tsi te habulungana
nanen uraranga tere Sunahan batema kope nei a
bakunen, a tahol teka ema hatsunone nei a tson i

tanen. Nonei e markato uana tara tahol te kobana
hakapa ban u hulu hoboto i bakunen. 6 Kaba

tema kope neia a tahol a bakunen, ba nonei te

tatei kobana ba nena u hulu hoboto i bakunen. Te
omi nen tego kobana ba menaien u hulu hoboto i

bakunen, tsi te omi nen tega kots hamakmakum
menaien u hulu, nonei e tatei kopena a bakunen.

7 A tson ema tatei kope nei a bakunen tara poata
turu lotu, taraha a tson u hiharoto tara nikapan
tere Sunahan. Na tahol u hiharoto tara nikapan
tara tson. 8 Taraha, a tson ema butu meia turu
tuenrei tara tahol. E moa. A tahol te butu ma turu
tuenrei tara tson. ° A tson ima habutu sile ii a

tahol. E moa. A tahol ti habutu sile ii a tson. 10Na
tahol ega kopi a bakunen tara poata turu lotu bate

har6to nena nonei e ka putana tara tson i tanen,
taraha, u angelo e tara hase ren.

11 Kaba tara Tsunono, a tahol e sola na tara tson,
na tson e sola hasna tara tahol. 12 Taraha, a tahol
1 habutema turu tuenrei tara tson, na i romana a
tson e butu nama turu tuenrei tara tahol. Kaba e
Sunahan noahas te habutena a mamanaka.

13 Alimiou peisa tego tare men. E nigana tego

singo uu a tahol tere Sunahan batema kope nei
a bakunen? 14 A markato i tarara i puta e haroto
nena, emaniganeiimatar ukatuun te ka menanei
a tson u hulu pan. 15 Kaba e nigana i matar
u katuun te ka menanei a tahol u hulu pan. E
Sunahan e hale ien u hulu pan tega kopo kapiin
a bakunen. 16 Te hipus nanoua ta toa ta katuun a
markato teka, alia e hatei ragou limiou alam na

man hun katuun has tere Kristo alam i moa ta
taina ta markato tara pOata te lotu mia lam.

A Komunio
17 Na turu rangan hatarare teka, alia ema
haniga ragi limiou, taraha te hagum hoboto mia
limiou, a markato a niga ema butu nei, a markato
a omi te butuna. 18 Alia u hengoin u raranga te
poeiena: tara poata te hagum hoboto mia limiou,

ba limiou te kats kilkil namiou temar hun katuun
uami limiou, na lia e hamana hats tabubegu u

ranga teka. 19 Alia e atei silegu ega kamei u kats
kilkil i gusumilimiou, ba ra te atei sileriou esi i
gusumilimiou te kukutena a markato te ngilena e
Sunahan.

20 Kaba poata te hagum hoboto mia limiou, al-

imiou ema lu hamanemi a Komunio. E moa.
21 Taraha, tara pOatan nou, a man tétoa i tamil-

imiou e lueier a mats kannou peisa i taren bate
nour, ba palai te besir, ba palai te ua hatutur.

22 Alimiou e ka memiou u luma. E hana ba limiou
tema nou mia turu luma i tamilimiou? Alimiou
e sigale miou a hun katuun tere Sunahan, bate

hamatsingolo ramiou u katuun te kaka pukur.
Alia go mar ranga uu ime i tamilimiou? Alia go
haniga raiou limiou tara markato teka? E moa
koru!

23-24J hihatuts te hale ii lia a Tsunono, te hala
has ragilia alimiou. I mamina tega mateia e Iesu
a Tsunono, nonei noahas tara bong ti hala naien
turu pako, banonei e lueiena a beret me haniga
uana tere Sunahan, ba nonei e pose nen me
poeiena, “Nonei u tuenrei i tar teka tena mate sil

ranou limiou. Alimiou ena kato has uamou teka
bate hakats pouts namou lia.” 25 Na te markato

has menaien a uain i murina ti nou hakapaien,
be Iesu e lueiena a kap me poeiena, “A kap uain
teka e haharuei nena u rangan kits u tsimus tena
kato hatagale goilia u rahatsingi tar. Alimiou ena
kato has uamou teka bate hakats pouts namou
lia.” 26 Na tara mamana poata te noue mia lim-
iou a beret teka na te ua mia limiou tara kap
teka, ba limiou tena haroto namiou a tou mate

tara Tsunono, e antunana tena la pouts namen
romana.



1 KORIN 11:27 Xxxil 1 KORIN 12:3

27 Esi te nou pinopinoe nou a beret na te ua
pinopino has noua tara kap tara Tsunono, nonei
e kato homiena u tuenrei na u rahatsing tara
Tsunono. 28 Hamatsko mameiam a peisa milimiou

bate t0an noue miou a beret bate tdan ua hasmia
tara kap. 29 Taraha, esi te nou pinopinoena a

beret na te ua pinopinona tara kap batema hakats

na nei ime_temar mouana uana u tuenrei tara
Tsunono, e las be hase nei a peisanen a raharaha

tere Sunahan. 30 Nonei a ka te pinolasa sila
ria a palai i tamilimiou, ba palai te mate haka-
par. 31 Kaba tegi hamatsko haniga mam menaira
a peisarara, bara tema tatei hamatsk0 raroui.
32 Kaba te hamatsko rena ra a Tsunono, nonei e
hahuna sil raneira ara gima tatei hahuna gono
merai u katunura i puta.

33 Na ma tsi toular, tara poata te gono sile mia
limiou a kannou tara Komunio, ba limiou te ha-
halosemiou a tabi. 34 Te bes koruna a tfa katuun,

nonei e tateinou mam namailumaitanen. Nonei
ena mots nou mamna turu hagum ba limiou te lue

mou a nihahuna tere Sunahan. A man tana man
harangata ena hamatsko mote goulia tara poata

tena la romana guma lia i tamilimiou.

12

A manka te hala nena u Namnamei u Gbagono
1 A matsi hahatoulana, alia e ngilegu alimiou
go atei sileiam a man nitagala te hala nena u
Namnamei u GOagono turu katuun.
2 Alimiou e atei silemiou a pdata tu tematan noa
mia limiou, alimiou u kukuteiam a markato ti
hatsunono menai u kesa tema tdatda nei. 3 Na lia

e hatei ragi limiou, a katuun te ranga sila na turu
Namnamei u Gdagono tere Sunahan ema antunan
ranga nanei, “Iesu egi korupakoni.” Na katuun
tema kamenei u Namnamei u Goagono tere Suna-
han ema antunan pei hase nei, “Iesu a Tsunono.”
4 E kamena mamana mar nitagala, kaba u t0a
puku u Namnamei te hala ranen. 5-6 Na e ka has

mena a mamana mar toukui kaba nonei noahas
e Sunahan te kato hatakeiena a man toukui teka

turu katuun hoboto i tanen™ 7 E Sunahan e hala
ranei ra u Namnamei u Godagono i tanen bara te

taguhu raiera u katuun hoboto. 8 A tba e haleri
a nitagala tego ranga meien u hakats u niga, na
tabiehalerianitagalatego habulungana menaien
a niatei a niga. 9 Nonei noahas u Namnamei
teka te halenei a tana katuun a nitagalana turu
nihamana, na tabi e hala haseri a nitagalana tego
kato haniga pouts menaien a katuun te ka mena
a siki. 10 Tara tai, e haleri a nitagala tego kato
menaien a man mirakol, na tai e haleri a nitagala
tego ranga menaien u rangan propet, na tai e hala
haseri a nitagala tego ona menaien u spirit u niga
na u spirit u omi. U Namnamei tere Sunahan e
hala hasenei a tana katuun a nitagala tego ranga
menaien u tana u mar ranga ba tai te haleri a
nitagala tego hatarare menaien ime temar mouna
uana u raranga teka. 11 A mamanaka teka, u toa
puku u Namnamei te katoenen. Nonei e halana
tara man totda man katuun hoboto turu ngil peisa
itanen.

A katuun a para turu toa u tuenret

*
12:5-6: A palraranga teka e ranga nena e Sunahan puku lahas
a tda te hala nena a mamana niatei.

12 Na u tuenrei e ka has mena a mamana
makum, na mamana makum turu tuenrei e noa-

hasina te para uaren, nori hoboto u tda puku u

tuenrei. Te kato has uana e Kristo. 13 Na u toa
u Namnamei ti habaptais iara hakapan t6a me

katoeiera u t0a u tuenrei. U Jiu, na u Grik, na
u katunun kukui puku, na u katuun tema kukui
puku has ri. Ara hoboto i haua raia turu tda u
Namnamei tere Sunahan.

14U tuenrei ema toa puku neia makum. Emoa. E
ka mena a makum a parpara. 15 Tego poeia u mou,
“Tema ualima gia lia, alia ema pala has uagi turu
tuenrei,” u mou e pala noahas uana turu tuenrei.
16 Na tego poeia u talinga, “Alia ema matagi na
lia tema pala has uagi turu tuenrei,” u talinga e

ka noahas uana turu tuenrei. 17 Sanena u tuenrei
hoboto ega mata peisa, esi tena hengo nou? Na

sanena u tuenrei hoboto tega talinga peisa, esi
tena soka nou?
18 Kaba u tuenrei ena markato uanei teka, e

Sunahan e hakeia a mamana makum turu tuenrei
turu ngil peisa i tanen. 19 Sanena tego ka meien a

toa puku a makum, ga ime tala te kana u tuenrei?

20 Kaba e moa. U tuenrei e ka mena a makum a
parpara, kaba u t6a puku noalahas u tuenrei. 21U

mata ema antunan pei nei turu ualima, “Alia ema
ngile gi 10.” Na u baku ema antunan pei nei turu
mou, “Alia ema ngile gi16.”

22 E moa. A man makum turu tuenrei tema
tagala bala nei e ka noahas mer a toukui pan i
taren. 23 Na man makum turu tuenrei te pei rara
ema niga koru nei, ara e hakopo rarien u hasobd.
Na man makum turu tuenrei te hamouse rara, ara
e tara kap haniga koruraren. 2¢Kaba ara ema mar

hakats uarei teka tara man makum turu tuenreite
taratara hanigana. E Sunahan e markato menai

u tuenrei tarara teka, ba ra te tarakap haniga
nera a man makum te here nei ema niga koru

nei. 25Ba man makum turu tuenrei tema tatei hia
tsugtsuga ri, kaba nori gi hia taratara kap haniga

nitéani a peisa ren. 26 Te kamits na a téa makum
turu tuenrei, a man makum turu tuenrei hoboto
e kamits gono has meren. Na te hapane ria a toa
makum, a makum hoboto turu tuenrei e sasaala
gono has meren.

27 Alimiou tala u tuenrei tere Kristo, na man
totoa 1 tamilimou a man makum turu tuenrei i
tanen. 28 Na e Sunahan e halani a mamana mar
toukui tara man totda tara hun katuun i tanen.
Tara makum tutuun nonei e hatuolir u aposol,

na tara hahuoluna a makum nonei e hatuolir
u propet, na tara a hatopisana makum nonei e

hatuolir u tson hihatuts, na pala te antunan ka-
toner u mirakol, na u katuun te antunan kato
haniga pouts raier u katuun, na u katuun te
taguhu raier a palai, na niatei na tara toukui na
tara tson mammam, na tai te antunan ranga nena
u mamana u mar ranga. 29 Ga nori hoboto u
aposol? Tsinori hoboto u propet? Tsinori hoboto
u tson hihatuts, tsi u katuun te katoeier a man
mirakol? 30 Ga nori hoboto e antunan kato haniga
pouts raier u katuun? Tsie antunan rangaria turu
mamanaumarranga? Tsieatein hatarare hoboto
ner temar mouna uana u ranga? E moa, nori e

ka mer a man totda a man toukui taren. 31 Kaba
limiou go tagalaiam bate hasoso sile miou a man

nitagala te niga balana. Na lia e haroto tala ragoui
limiou a maroro te niga bala koruna.

13

A markato te hiangilngil uar

1 Tego antunan ranga menai lia u ranga turu
katuun na turu angelo has, ba tema ngile gi a
tana katuun, u raranga i tar e here nei a ti te ling
pinopinona tsi a beld pan. 2 Na te ka megia lia
a nitagala turu propet, na nitagala tego atei sil

menai lia a mamanaka te mousuna na mamana
niatei, na te ka megia lia u nihamana te tatei

hasula megi lia a man pokus bate moana tu ngil
tara tana katuun, alia a katuun papala tuun. 3 Alia
e tatei hala ba negu a mamanaka hoboto i tar, na
lia e tatei hala has negu a peisar batena haatser.
Kaba tema ngil mena gi lia a taina katuun, a man
markato teka ema taguhe noi lia.

4 A markato te hiangilngil uaier e markato uana
teka: ungil ema tatei sOkananei na e tuatamina, na
ungil ema tatei tara ngil nei na ema tatei hangisei
nei, nema tatei ranga hapan has nei bate solo-
seiena a peisanen. 5 Na u ngil e kato hamatskona
tara taina katuun na ema tatei hakats peisa nanei
a peisanen pouts, na ema tateiraharaha boroboro
nei, na ema tatei tori homi has nei. ¢ U ngil ema
sasaala menei te kato homi uaier, e sasaala las
mena te kato haniga uaier. 7 U ngil e tagala silena
mamanaka, noahasina tara saha ka te butuna. E
hamanena mamanaka bate hamana silena tego
butu hamana uaien romana, na ema tatei sokana

has nei.

8 A markato te hiangilngil uaier ema antunan
kapa nei. Kaba u rangan propet ena kapa nou, na
te ranga menari u mamana umar ranga ena kapa
nou, na te ranga menari a niatei ena kapa has nou

romana. 9 Taraha, ara ema atei hantue rei, na
ra ema ranga hantue has narei u ranga hamatsko
tere Sunahan. 10 Kaba a ka te niga nitéana e butu
nou romana, na poOata te butu nouen ba manka
tema niga koru nei te kapa nou.

11 Poata tu tetenei noaia lia, alia u ranga herei
a pien, alia u hakats herei a pien, na lia u katoi
a markato tara niatei tara pien. Kaba poata tu
pan ia lia, alia u hanta ban a markato tara pien.
12 Taraha, i romana ara e tara hakukuhil tuun ria
turu galas, kaba i murimuri ara e tara halesala
korura romana. Ara e atei sil tunera ats tabubu,
kaba ra ena atei haniga moto rou romana temar
atei haniga sil mera rira.

13 A topisa a ka teka te ka nitdana: a markato
te hamana uaier tere Sunahan, na markato
te hamana sil menari a manka man niga, na

markato te hiangilngil uvaier. Kaba markato te
hiangilngil uaier te pan saluhena.

14

A niatei na turu rangan propet na tara man
ranga.

1 Alimiou go tagala sileiam a markato te ngil
menari a tabi, na te ngil has menari a nitagala
turu Namnamei u GOagono, na limiou go ngil
hatagala korueiam a nitagala tego habulungana
mena milimiou u raranga hamatsko tere Suna-
han te ngberi u rangan propet. 2 A katuun te
ranga na turu tana u mar ranga ema ranga uanei
turu katuun, taraha e moa ta katuun tega atei
sileien. Nonei e ranga uana tere Sunahan bate ka-
toena u rarangana tara nitagala turu Namnamei

u GOagono. 3 Kaba a katuun te ranga nena u
raranga u hamatsko tere Sunahan e ranga uana
turu katuun, ba nori te atei sile ren. Ba nonei te
hatagala ranen bate hatami ranen ba te taguhu sil
raneien tegi hamana haniga uaien. 4 A katuun te
rangana turu tana u mar ranga halhal e taguhena
a peisanen, kaba a katuun te rangana turu ranga
hamatsko tere Sunahan e taguhu rena u katuun
tere Sunahan.

5> Alia e ngilegu alimiou hoboto go ka meiam a
nitagala tego ranga mena milimiou u tana u mar
ranga. Kaba lia e ngil koruegu alimiou hoboto go
ka meiam a nitagala tego ranga mena milimiou
u raranga hamatsko tere Sunahan. Taraha, a
katuun te ranga nena u raranga tere Sunahan e
taguhu rena u katuun hoboto turu lotu. Nonei
e niga bala nena a katuun te ranga na turu tana
u mar ranga. Tego kaia ta katuun tega antunan
palisin u tana u mar ranga teka ba u lotu te pan
susuluna. 6 A matsi hatoulana, tena ranga goua
lia turu tana u mar ranga, ime temar taguhu mera
noien limiou. Kaba te hatei ragoua lia limiou a
ka te hatarei lia e Sunahan, tsi te hatei ragoua lia
limiou a t6a niatei na u téa u raranga u kapan na
u tda u hihatuts, ba lia te antunan taguhu ragou
limiou.

7Te markato has uanen tara manka tema totoa
nei, a kohi tsi a gita, tema ling hamatsko rien, ba
ime temar atei sil mena roi u kdma te pileier? E
moa tala. 8 Na te ling hatutuna a tuhil, ba ime
temar atei sil mena roi u soldia a pdatan hiatatung

hamanasa? E moa tala. 9 Na e kato has uana
iesanaitamilimiou. Te ranga namia limiou u tana

u mar ranga te tutu ner u katuun, ga ime temar
atei sil mena roien a ka te ranga nami limiou? E
moa. Taraha, u ranga i tamilimiou a lomolomo
pinopino. 10 E kamena u mamana u mar ranga u
parpara i puta, na nori hoboto e ka mer te mar
mouna uaren. 11 Na tema atei sile goi lia temar
mouna uana u ranga tara t6a katuun, nonei e
here noi a katuun halhal i matar, na lia e here
hasegoi a katuun halhal i matanen. 12 Alimiou
e ngil koruemiou tego lu mena milimiou a man
nitagala turu Namnamei u GOagono. Na limiou
go torohana hatagala sileiam a man nitagala te
taguhu rena u katuun tere Sunahan.

13 A katuun te rangana turu tana u mar ranga
e tateli singo silena a nitagala tego hatarare
menaien u ranga i tanen. 14 Taraha, te singo gia
lia turu tana u mar ranga, u namnamei i tar te
singona, kaba u hakats i tar ema atei nei. 15 Gaha
te kato tale gou lia? Alia e singo gia turu nam-
nameiitar, na lia e singo has gia turu hakats i tar.
Alia e kOma gia turu namnamei i tar, na lia e kdma
has gia turu hakats i tar. 16 Taraha te singo moal6
tere Sunahan turu namnamei i tamolo, a tana
katuun halhal koru ema tatei poa noi “U mana”
turu hanhaniga i tamolo. Taraha, nonei ema atei
sile nei aha teranga nemolo. 17 Noahasina te singo
haniga koru uamolo tere Sunahan kaba a nini-
ganiga i tamolo ema taguhe nei a taina katuun.

18 Alia e haniga uagu tere Sunahan taraha, alia
e atein ranga bala koru ragou limiou hoboton toa
tara palaina man ranga. 19 Kaba i luman lotu, alia
ema antunan ranga hapara koru gia turu tana u
mar ranga, e niga balana tego ranga menailia a tsi

tabubun raranga te tatei hatuts ragi lia u katuun
bate lueier a ka te ranga negulia.

20 A matsi hatoulana, moa tu hakats here mi
a pien. Kato here rami a galapien u tetenei te

tutu ba ner a markato a omi. Kaba tara man
palaina manka, mar hakats uaiam te hakats uana

a katuun pan. 211 mar koloto menai teka turu
Buku u Goagono:
“A Tsunono e poeiena,
‘Alia e ranga mera gou u katuun i tar
bate ranga sila goua turu katuun halhal
na turu ranga halhal,
kaba u katuun i tar ema hengo noa hase roi

lia.””
22 Te ranga menari u tana u mar ranga ema

hiharoto uanei turu katuun te hamanar kaba u
hihardto turu katuun temahamanari. Nanitagala

te ranga menari u raranga hamatsko tere Suna-

han ema Kka sil hase nei u katuun tema hamanari.
Kaba e ka silena u katuun te hamanar.
23 Na te gono hoboto ria u katuun bate ranga

hoboto ria turu tana u mar ranga, ba katuun tema
hamananei te hengona, nonei e ranga nou bate
poeiena alimiou e tutu korumiou. 24Kaba te ranga
hoboto mia limiou turu rangan propet, ba katuun

halhal tsi a katuun te hahamanana te tasuna bate
hengo ranou limiou, u ranga i tamilimiou e saka
korue noien bate harote noien a man markato a
man omi i tanen. 25 Te halakase noa a katuun
tema hamananei a man hakats a man omi te
hamouse nen, ba nonei te hatukununa bate hat-
sunono uana tere Sunahan banoneite poeiena, “E

Sunahan e ka hamanana i gusumilimiou teka!”

A maroro turu lotu

26 Aha tala tego katoeiam limiou a matsi haha-
toulana? A p0Oata te la gogono hoboto mia limiou, a
man tot0aitamilimiou e ka memiou a man toukui.
A tda e kamena u kdma, na tabi e hihatutsuna, na
tai e harOto nena a ka a mana, na tai e ranga nena
u tana u mar ranga, na tai e palise nen. A ma-
manaka teka ego hatakei hatagala memilimiou u
lotu.

27 Te ngilin ranga naria a palai i tamilimiou u
tana u mar ranga, ega ka puku has mei a t0a tsi a
huol a katuun, kaba ega ma la banai a topisa na
nori gima ranga mei a t0a pOata. A t0a ga ranga
ba tai te palisena u ranga. 28 Kaba te moana ta
katuun tega antunan palisi u ranga, ba u katuun
teka tema tatei ranga ria i luman lotu. Nori gi
ranga pouts las ia i peisaren na tere Sunahan.

29 A huol tsi a topisa propet e tatei ranga ner
u ranga hamatsko tere Sunahan, ba palai te tatei
hula habirits ner a man ranga i taren. 30 Te haroto

nanoua e Sunahan a toa ka tara tana katuun te
kana turu hagum, ba katuun te rangana te tatei

hangana. 31 Alimiou hoboto e tatei ranga namiou
u raranga hamatsko tere Sunahan, kaba a toa e
ranga mamina ba tai te ranga lenina ba limiou
te tatei lu hobotemiou a niatei na nitagala. 32 A
katuun te ka mena a nitagala tego ranga menaien
u raranga hamatsko tere Sunahan e ka has mena
a nitagala tego handa menaien u ranga turu ngil
i tanen. 33 Taraha, e Sunahan ema Sunahan
uanei tara nitutu. E moa, nonei e Sunahan tara
nigumgum a niga.

34 A touhaliou egi kakamotoia turu hagum turu
lotu batema ranga ri. Nori egi ka putaia tara

pal tson, te ranga uana u Buku u GOagono. Te

markato hoboto uaier tara man lotu hoboto tere
Sunahan. 35 Te ngilin atei sile rien ta ka, nori ena

tatel rangata raria a pal tson i taren i han E ma
niga nei te ranga uana a tahol turu hagum turu
lotu.

36Uraranga tere Sunahan e butumam iaitamil-
imiou? Tsi e la peisa uama i tamilimiou? 37 Esi
te poeiena nonei e ka mena a nitagala tego ranga
menaien u raranga hamatsko tere Sunahan tsi e
ka mena a nitagala turu Namnamei u Goagono,

nonei e tatei atei silena a manka te koloto mena
gilia i tamilimiou e Sunahan e ranga mam naien

i tar. 38 Esi tema tara marei nei u raranga teka
egima tara marei hase ii.

39 A matsi hatoulana, ngil hatagala korueiam
a nitagala tego ranga mena milimiou u raranga
hamatsko tere Sunahan, na e moa tu hapiou naim
tegi ranga menai u tana u mar ranga. 40 Kaba tara
mamanaka hoboto te katoe milimiou, alimiou go
kato haniga korue men bate matskona.

15

E Kristo e takei poutsia tara tou mate

1Na matsi hatoulana, alia e hatakei poutsegu u
hakatsina turu Bulungana u Niga tu hateinelalia i
tamilimiou. Alimiou ulu hakapeiam u Bulungana
u Niga teka na limiou e tuol hakarapoto mia i
tanen. 2 Na e Sunahan e lu pouts sila ranoua
limiou, te pile hakarapoto menami limiou u Bu-
lungana u Niga te hatei negulia, tegoma hamana
pinopino bemi limiou.

3Nalia uhalarailimiou u raranga u kapan koru
tu lu mami lia te markato uana a ka teka, e Kristo
e mate sil a man markato a man omi i tarara,
temar ranga uana u Buku u G6agono. 4 Na e Kristo i
kahoein me takei poutsuna turu hatopisana ulan,
temar ranga uana u Buku u Goagono. > Ba nonei
e butuna tere Pita, bena butu hasna turu aposol.

6 Nonei e butu has ia tara man hatoulana a man
parpara tara tdoa puku a poata, u hihase i taren e

tusaluhe banena u 500 tara katuun. A pal para
turu katuun teka e totda noar, kaba palai i mate
hakapa. 7Banonei e butulel na tere Jemis, na turu
aposol hoboto.

8 Nonei e butu hamurimuri koruia i tar, e
herenei alia i poseia tara p0Oata tegima posei lia.
9 Alia e ka puta koru gia turu aposol hoboton toa.
Ema antunanei tegi ngé menailia a aposol, taraha

alia u kato homir u katuun tere Sunahan. 19Kaba
tara nihitaguhu tere Sunahan ba lia temar butu

uagu teka, na nikalala i tanen ema la pukpuku
nei. Alia e kui hatagala bala regu a palair u aposol
hoboto, kaba ema lia nei. E Sunahan te ka gono
menou lia. 11 Ti habulungana naia lia tsi tu rarare
ia lia na palair u aposol, alam u habulungana
naien balimiou te hengo miou bate hamana miou.

Ni taktakei turu katuun ti mate _ _
12Tu hahatei menai lam e Kristo e takei poutsia

tara tou mate, ga taraha ba palai i tamilimiou
te poeier a katuun te matena ema antunan takei
pouts nei? 13 Te moa na ta tou takei pouts tara tou
mate, bara, ge Kristo egima hatakei pouts hase ii.
14 Na tegima hatakei pouts menai e Kristo tara tou
mate, ba uraranga te hatei nemu lam te lala puku

talana ba u nihamana i tamilimiou te moana ta
nimana i tanen. 15 Sanena tega mana uu raranga

te poeiena a katuun te matena ema antunan takei
pouts nei, e Sunahan sane ma antunan hatakei
pouts hase ii e Kristo, na lam sane gamo hasim tu
peimenailam e Sunahan e hatakei poutsi e Kristo.
16 Tema hatakei pouts rari u katuun te mater,
ge hatei has nena e Kristo ima hatakei poutse ii.
17 Na tima hatakei tale ii e Kristo, a nihamana i
tamilimiou e la pinopino talana ba limiou te ka
noa has mia turu kato homi i tamilimiou. 18 Ba
u katuun ti hamana mam ia tere Kristo, ti mate
hakapa, ga i taia hakapa tala. 19 Ba tara nit0atOa
puku teka tara han i puta bara te hamana uara
tere Kristo, anitiamaitarara e pan bala korunena
a nitiama turu katuun hoboto.

20 Kaba u mana koru, e Kristo i hatakei poutseia
tara tou mate, nonei a nitania tara tou takei pouts,
e haroto nena u katuun ti mate e takei pouts has
riou romana.

21 A markato te mate uar e butu silama tara
katuun, e Adam. Na markato te takei pouts uaier

tara tou mate e butu sila hasma tara katuun, e

Kristo. 22 Na ti mate hoboto ia ra tere Adam ara
ena toatda hoboto has roua tere Kristo. 23 Kaba
ara a man totoa egi hahaloso bi a poata hamatsko

itarara. E Kristo te takei mam, ba ra te pala uaier
tere Kristo te takei pouts has roua tara poata tena
la pouts namen romana.

24 A kapakapana p0ata e butu nou romana nonei
tara poata te hakape noa e Kristo a nikapan tara
mamana tsunono hoboto na mamana nitagala
hoboto, banoneite hala nanou a Nipepeitoitanen
tere Tamanen e Sunahan. 25 E Kristo e pepeitokap

noahas nou e antunana te t0 puta hakapa ranen
u pako hoboto i tanen. 26 A tou mate, nonei a ka-
pakapana a man pako tega hakapeien. 27 Taraha,
u Buku u Gdagono e poeiena, “E Sunahan e hakeia
a mamanaka hoboto i mounen.” Kaba te pei nen

e Sunahan e hakeia a mamanaka hoboto i mouna
e Kristo, e hatara mareinena e Sunahan a toa

ema ka neia i mouna e Kristo. 28 Na poata te ka
hakapana romana a mamanaka hoboto i mouna
e Kristo, ba nonei has a Pien Tson tere Sunahan
te haka hasena romana a peisanen i mouna e
Sunahan, be Sunahan te tsunono pan nanou a
mamanaka hoboton toa.

29 Ga ime te markato ua nen. U katuun te luer
a baptais tegi taguhu meraien u katuun ti mate
hakapa e lu silerien aha? Tema hatakei pouts rari
u katuun ti mate, u katuun e baptais sil rari aha

tara solo ren. 30 E hana bara te haka nitda raria
tara niomi a para? 31 Alia e mate nitfagu turu

mamana u lan a matsi hatoulana. U mana koru
alia e sasaala korugu ba lia te rangan hangisei

mera goulimiou, uhangisei te kato hasegialia tere

Iesu Kristo a Tsunono i tarara. 32 Sanena lia tu
hiatatung pelsa mei a nitagala i tar, gono mer u

enimoluhieraiEpesis, alia enaluigouaha? Tema
hatakei pouts raroia u katuun ti mate,

“Aragi toa nou bate uara,

taraha i maho bara te matera.”
33Mo0a tu hengo koruiam. “Te hikapien gono mera
moa 1o u katuun te omir, ba 10 tena omi hasi
mou.” 34 La pouts muma turu hakhakats u haniga

bate han0a ba namiou a man markato a man omi
taraha a palai ema atei sil noeri e Sunahan. Alia e

ranga sila gia tara nimatsingolo i tamilimiou.

U tuenrei te takei pouts noua tara tou mate

35 A tda ena rangata nou, “Ime temar takei pouts

uanou a katuun te mate? U sahu mar tuenrei te
takei menoen?” 36 Ba lia te pei gou, alé a katuun

a tutu. A ka te haleba nemolo e mate buna bate
tdan pusuku nama. 37 Na tara ka te haleba nemolo,

alo ma haleba namoi u tuenrei tena butu nou, e
moa, a ngal tuun, te markato uana turu koun tsi a
man taina a man mar ngal has. 38 Kaba e Sunahan
e hale neien u tuenrei turu ngil peisa i tanen, na
taramamana amar ngal e kamena u tuenreipeisa
itanen.

39 U tuenrei ema markato uanei iesana, e ka-
mena u tda u mar tuenrei tara katuun na u téa u

mar tuenrei turu enimol na u tana u mar tuenrei
furuapenanau tabi turu iena.

40 E kamena u tuenreina i kol6 na u tuenreina
1 puta, na nitaratara turu tuenreina i kolo a toa
ka, na nitaratara turu tuenreina i puta a taina ka.
41 A pitala e ka mena u ualesala peisa i tanen, na
tsihou e ka has mena u ualesala peisa i tanen, na
pitopito has e ka menauualesala peisaitanen. Na
u ualesala tara man tot6a a man pitopito e halhal
hasina.

42 Na e kato has uana iesana tara poata te takei
pouts roua u katuun. U tuenrei te kaho ner e tia
nou romana. Kaba u tuenrei te hatakei poutseier
ema tatei tia noi. 43 Tara poata te kaho naria u
tuenrei tara katuun, nonei ema tagala nei nema
tara haniga nei. Kaba u tuenrei te hatakei poutse
riou e tagala koruna na e tara hanigan tda nou.

44 U tuenrei tuun te kaho ner, kaba u tuenrei u
tsimus te hatakeier romana. Te kana u tuenreina
turu tsiktsiki, u tuenrei na turu namnamei e ka

hasina. 451 mar koloto menai teka turu Buku u
GOagono, “A Adam tutuun, e butu mema u nam-

namei u téatda.” Na Adam te butu hamururima,
e Kristo, e butu mema u namnamei te hala nena
a nitdatda. 46 Ema tuenrei nei turu namnamei te
butu mamima, kaba u tuenreina turu tsiktsiki te
butu mamima, be murinen ba u tuenreina turu

namnamei. 47 A Adam tutuun i katoe ii u tsikt-
sikina i puta. Kaba a hahuoluna Adam, e Kristo,

nonei a Tsunonona i Kolo. 48 U katunura i puta

te hereri nonei a katuun te katoe ii e Sunahan u
tsiktsiki. Na u katunura i Kol0 te hereri nonei a
katuun te lama i Kol6. 49 Ti mar posa has meraira,

ara e herei e Adam, a katununa turu tsiktsiki, na
ara e here haserei romana e Kristo, a katununa 1
Kolo.

50 Alia emar ranga uagu teka a matsi hatoulana:

u tuenreina turu tsiktsiki ema tatei la uanei tara
Nipepeito tere Sunahan na u tuenrei te tia nou

ema tateila uaneitara han turu tuenreite ma tatei
tla nel.

51 Hengoiam! Alia e hatei ragi limiou aman
raranga te mous: ara ema mate hoboto roi, kaba
ra hoboto e palisira romana. 52 Ara e palis

boroboro tuun here rei romana te mitskaloho
uana u mata, tara pdata te pihun néndana romana

atuhil. Aa, a tuhil e lingina romana, ba u katuun ti

mate te lu berari u tuenrei tema tatei tia nei i kolo
na ra has u katuun tema mate noa rei e palis has

riou nonei tara poata. 33 Taraha, u tuenrei teka te
mate nou ega palisuu turu tuenrei tema tatei mate
nei romana. U tuenrei teka te koreme nou ega
palis uu romana turu tuenrei tema tatei koreme
nei. 54Poata te palisnaromana u tuenreiitararate
tatel matena, ba u raranga ti kolotein turu Buku u

GoOagono te butu hamanana: “A tou mate e kapa. E
Sunahan e tagala saluhe hakapa.”
55 “Ime te kana a nitagala tara tou mate?

Ime te kana a nikamits tara tou mate?”
56 A nikamits tara tou mate, a markato a omi, na

markato a omi e luena a nitagala i tanen tara Lo
tere Mosis. 57 Kaba ragi haniga uu tere Sunahan te
hala raneira a nitagala tere Iesu Kristo a Tsunono
i tarara tegi tagala saluhe uu ra.

58 E markato uana teka a matsomi koruitar, tuol
hakarapotoiam, bate tagala miou, moa tu hasula
ba naiam e Sunahan. Kui hatagala nit6a mia tara
Tsunono, taraha alimiou e atei silemiou a toukui
te katoe mia limiou tara Tsunono ema lala puku

nol.
16

A monin hitaguhu turu katuun tere Sunahan

I'Turu rarangana tara moni tegi taguhu merai
u katuun tere Kristo, alimiou e markato uamou
tu mar ranga merai lia u katuun tere Sunahan i
Galesia. 2 Turu mamana u Sandei, alimiou hoboto
a man totoa e haka halhale mou a hapalana matsi
moni i tamilimiou, antunana temar lu uami lim-
iou. Haputeiam ba limiou tema gonemi romana
ta moni tara poata tego la uu lia i tamilimiou. 3 Ba
tara pOata tena tuku gia romana lia, ba lia te hala
regu u katuun tena haniga ramou limiou ba nori
te sOater a monin hitaguhu teka, a man pas tena
haroto nena nori u katunura i tarara, bate lauaier
iJerusalem. 4 Na tega niga uaien alia go la has, ba
nori te tatei peige riou lia.

U hirarina tara tou lala tere Pol

> Alia e la mam buagou i Masedonia, ba lia te
toanlauagouitamilimiou. ¢ Alia enaka gono toum
mera goulimiou e antunana tego kapaia a poata
tara eihalata. Ba limiou te tatei taguhe moulia
tegolalel uulia tara toulalaitar. 7 Alia ema ngilin
tara meragi limiou ats tabubun po6ata puku, alia e
ngilin ka halehana gono mera goulimiou, temar
ngil uana a Tsunono.

8 Kaba lia e ka mam goua i Epesis e antunana
tara poata turu Pentikos. ° Taraha, a tamana e
takalata hapan talana tego kato menailia a toukui
a niga teka, na katuun a parpara te katsin kato
homier a toukui tara Tsunono.

10 A poata te tukuna romana e Timoti hateiam,
e moa ta ka tego matouteien i tamilimiou, taraha

nonei e kuiena a toukui tara Tsunono te kui
hasegu lia. 11 E moa koru tego tor tsuga menaien

ta t0a i tamilimiou. Taguheiam bate hala gono
memien a masalohana tara tou lala lel i tanen,
ba nonei te kopis pouts uanama romana i tar.
Taraha, alia e hahalose gen tega kopis pouts gono
mera men a palair a man hatoulana i tarara.

12 Na tere Apolos, alia u ranga hatagala koru
meien tegana tara gono meraien limiou a palair

u hatoulana. Kaba nonei ema hakatsin la noa
namei. Nonei ena la nama romana tega ka meien

ta poOata.

U rarangan hanhanda

13 Kahete kap nitdaiam, bate tuol hakarapoto

mia tara nihamana i tamilimiou. M0a tu matout
iam, hatagala kakap nitdaiam. 14 Katoeiam a ma-

manaka bate kato memien a tui milimiou.

15 Bara a matsi hahatoulana alimiou e atei
silemiou e Stepanas na pal katuun i tanen. Noriu

katunura i Gris ti hamana tutuun uu tere Kristo.
Turu ngil peisa i taren ba nori te taguhu koru

rer u katuun tere Sunahan. 16 Alia e ranga hata-
gala meragou limiou go kui gono meraiam u mar

katuun teka na palai hasir u katuun te kui gono
mera ren. _
17 Alia e sasaala koru megu ti la uama ere

Stepanas mere Potunatus ne Akaikas. Taraha,
nori i la tupu naiema tima la uamumei limiou
teka. 18 Noriikato hatagali a torir na torimilimiou
has. Alimiou go tara marei raiam u mar katuun

teka.
19U katuun tere Kristo tara provinsi Eisia e hala

rari limiou u hanhaniga i taren. Ere Akuila mere

Priska na u katuun tere Kristo i luma i taren e
hala has rari limiou u hanhaniga u nigan toa tara

solona a Tsunono. 20 A man hatoulana hoboto
teka e hala has rari limiou u hanhaniga. Alimiou

go halemi a man t6t0aitamilimiou a nihanhaniga
a gbagono.

21 Alia e Pol te koloto peisegi a limar u han-
haniga teka.

22Esi te rama nena a Tsunono, egi korupako ni.

O Tsunono i tamulam, lJama!

23 A nihitaguhu tara Tsunono e Iesu e tatei ka
gono mera noulimiou.

24 Alia e hala ragi limiou hoboto a niniganiga i
tar te hamana hoboto uara ra tere Iesu Kristo. U

mana. _
Alia e Pol

